
 

 

  

 

 

 

 

 

Ceann Seirbhísí Corparáideacha 

Leabhrán Eolais maidir le hIomaíocht 

Léigh é seo go cúramach le do thoil 

 

 

Post: Ceann Seirbhísí Corparáideacha 

Grád: Príomhoifigeach Cúnta  

Stiúrthóireacht: Aonad Seirbhísí Corparáideacha 

Freagrach do: Príomh-Oifigeach Feidhmiúcháin 

Suíomh:                        Campas an Rialtais, Bacastún, Cill Droichid, Co. Chill Dara 

Tuarastal tosaigh: €83,113 (Ráta ranníocaíochta pearsanta pinsin (RPP)) nó €80,282 
(Ráta gan RPP) 
 

 

An dáta deiridh chun iarratais chomhlánaithe a fháil: 

12pm (meán lae) Dé Céadaoin an 9 Meán Fómhair 2026 

 

Teagmháil: agrifoodjobs@rsmireland.ie  

 

 

 

 

Tá an Rialálaí Agraibhia tiomanta do bheartas comhdheiseanna. 

Forléargas ar an Rialálaí Agraibhia  

Is Oifig reachtúil neamhspleách íAn Rialálaí Agraibhia (An Rialálaí Agraibhia) a bunaíodh i mí na Nollag 2023 faoin Acht 

um Shlabhra an tSoláthair Talmhaíochta agus Bia 2023. Baineann an Rialálaí Agraibhia le cothroime agus 

trédhearcacht a chur chun cinn sa slabhra soláthair agraibhia. Tá a shainchúram reachtúil agus a fhócas dírithe ar 

chaidreamh gnólacht le gnólacht laistigh den slabhra soláthair.  

 
Tá dhá phríomhréimse oibre sannta don Rialálaí in Acht 2023: 

 

 

(a) forfheidhmiú an dlí trádála éagóraí sa chaidreamh gnólacht le gnólacht sa slabhra soláthair agraibhia  

 

Faoi Acht 2023, tá an Rialálaí Agraibhia ainmnithe mar an tÚdarás um Fhorfheidhmiú chun críoch Threoir 

(AE) 2019/633 de 17 Aibreán 2019 maidir le cleachtais éagóracha trádála sa chaidreamh gnólacht le 

gnólacht sa slabhra soláthair talmhaíochta agus bia.  

 

I gcomhthráth le bunú na hOifige nuaí, tugadh isteach na Rialacháin um Thrádáil Éagórach (IR 625 de 

2023) agus, ón dáta sin, rinneadh forálacha IR 198 de 2021 a tugadh isteach mar chuid de thrasuíomh 

tosaigh na Treorach i ndlí na hÉireann a chúlghairm.  

 

Soláthraítear leis na Rialacháin um Thrádáil Éagórach cosaint dhlíthiúil i gcoinne 16 chleachtas éagóracha 

ar leith d’aon soláthraí táirgí agraibhia atá faoi réir a láimhdeachas bliantúil a bheith níos ísle ná 

láimhdeachas an cheannaitheora a luaithe a bheidh láimhdeachas bliantúil an cheannaitheora níos mó ná 

€2m.  

 

(b) tuarascálacha ar shonraí praghais agus margaidh a bhaineann leis an slabhra soláthair talmhaíochta agus 

bia sa Stát a bhailiú, a anailísiú agus a fhoilsiú agus tuarascálacha rialta a fhoilsiú agus a anailísiú ar 

shaincheisteanna teagmhais maidir leis an slabhra soláthair talmhaíochta agus bia. 

 

Tar éis iarratas ó Bhord an Rialálaí Agraibhia, shínigh Martin Heydon TD, an tAire Talmhaíochta, Bia agus 

Mara, rialacháin nua ar an 16 Nollaig 2025, lena tugtar an chumhacht don Rialálaí Agraibhia iallach a chur ar 

ghnólachtaí faisnéis praghsanna agus mhargaidh a sholáthar. Tá na Rialacháin nua (IR 629/2025) foilsithe, 

agus is féidir iad a fháil anseo. 

 

Faoi na Rialacháin sin, beidh an cumas ag an Rialálaí iallach a chur 

ar ghnólacht laistigh den slabhra soláthair agraibhia faisnéis a sholáthar a bhfuil tionchar aici ar phraghas 

agus ar chorrlaigh i gcásanna nach bhfuil an gnólacht sin tar éis iarratas ar fhaisnéis a chomhlíonadh go 

deonach.  

 

Cúlra an Róil  

Tá creat láidir dea-fheidhmiúil do sheirbhísí corparáideacha bunaithe ag an Rialálaí Agraibhia chun tacú le cur i bhfeidhm 

a shainordaithe reachtúil. Mar chomhlacht poiblí measartha nua atá freagrach as cothroime agus trédhearcacht a chur 

chun cinn i slabhra an tsoláthair agraibhia, tá struchtúir láidre rialachais, airgeadais, acmhainní daonna, TFC agus 

tacaíochta oibríochtúla forbartha ag an eagraíocht. Dírítear anois ar na socruithe seo a choinneáil agus a fheabhsú, 

agus a chinntiú go leanfar orthu ag forbairt i gcomhréir le riachtanais eagraíochtúla, le dea-chleachtas na hearnála poiblí 

agus le ceanglas rialála. Beidh ceannaireacht láidir seirbhísí corparáideacha riachtanach chun éifeachtacht 

eagraíochtúil a choinneáil agus chun tacú le forbairt leanúnach an Rialálaí. 

 

Is príomhról ardbhainistíochta é Ceann Seirbhísí Corparáideacha laistigh den eagraíocht, agus tuairiscíonn sé/sí go 

díreach don Phríomhoifigeach Feidhmiúcháin. Tá an ról seo lárnach chun tacú le hoibriú éifeachtach an Rialálaí agus 

chun a chinntiú go bhfuil an bonneagar corparáideach, na córais agus na próisis riachtanacha ag an eagraíocht chun a 

tosaíochtaí straitéiseacha a bhaint amach.  

 

Beidh sealbhóir an phoist freagrach as raon leathan feidhmeanna corparáideacha agus déanfaidh sé/sí maoirseacht 

orthu, lena n-áirítear airgeadas, acmhainní daonna, soláthar, TFC, bainistíocht saoráidí, cumarsáid agus 

rannpháirtíocht, iniúchóireacht, bainistíocht riosca agus rialachas corparáideach. Ag obair go comhoibríoch le páirtithe 

leasmhara inmheánacha, rachaidh sealbhóir an phoist i dteagmháil freisin le comhairleoirí seachtracha agus 

https://data.oireachtas.ie/ie/oireachtas/act/2023/19/eng/enacted/a1923.pdf
https://data.oireachtas.ie/ie/oireachtas/act/2023/19/eng/enacted/a1923.pdf
https://eur-lex.europa.eu/legal-content/EN/TXT/PDF/?uri=CELEX:32019L0633
https://eur-lex.europa.eu/legal-content/EN/TXT/PDF/?uri=CELEX:32019L0633
https://eur-lex.europa.eu/legal-content/EN/TXT/PDF/?uri=CELEX:32019L0633
https://www.irishstatutebook.ie/eli/2023/si/625/made/en/print
https://www.irishstatutebook.ie/eli/2023/si/625/made/en/print
https://www.irishstatutebook.ie/eli/2025/si/629/made/en/pdf


 

 

saineolaithe ábhair, de réir mar is gá, chun a chinntiú go leanfar le seirbhísí corparáideacha ar ardchaighdeán a 

sholáthar agus go gcomhlíonfar dea-chleachtas ábhartha agus ceanglais rialála. 

Beidh ról tábhachtach aige/aici freisin maidir le tacú leis an POF, leis an mBord agus leis an gCoiste Iniúchta agus 

Riosca trína chinntiú go bhfuil socruithe iomchuí rialachais, tuairiscithe agus dearbhaithe i bhfeidhm. 

 

Beidh an t-iarrthóir rathúil mar bhall d’fhoireann ardbhainistíochta an Rialálaí Agraibhia agus soláthróidh sé/sí 

ceannaireacht chun tacú leis an mBord agus leis an bPríomhoifigeach Feidhmiúcháin fís na heagraíochta, mar atá 

leagtha amach sa Ráiteas Straitéise, a bhaint amach. Beidh sé/sí freagrach as feidhmeanna laethúla an Rialálaí a 

sheachadadh go héifeachtach agus go héifeachtúil ó thaobh oibríochta de, mar atá leagtha amach thíos.  

 

Beidh an post seo folamh faoi dheireadh 2026 de bharr scoir bheartaithe. Ar an mbonn sin, b’fhearr go mbeadh an t-

iarrthóir rathúil in ann dul i mbun oibre ag tús Eanáir 2027. Dá réir sin, meastar go mbeidh na hagallaimh á reáchtáil go 

déanach i mí Mheán Fómhair 2026, agus go mbeidh an próiseas roghnúcháin curtha i gcrích roimh dheireadh mhí 

Dheireadh Fómhair 2026.  

 

Ról agus Freagrachtaí 

Beidh cuntas teiste cruthaithe ag an té a cheapfar i ról ceannaireachta sinsearaí in eagraíocht inchomparáide agus beidh 

taithí aige/aici ar oibriú go comhoibríoch ar leibhéal an Bhoird agus an Fheidhmeannais chun straitéis a fhorbairt agus 

a chur chun feidhme. Beidh tuiscint agus eolas den scoth ag Ceann Seirbhísí Corparáideacha ar na ceanglais airgeadais 

agus rialachais a bhaineann le gníomhaireacht rialtais a bhainistiú. Áirítear le freagrachtaí an phoist mar Cheannasaí 

Seirbhísí Corparáideacha, ach níl siad teoranta dóibh: 

 

• Airgeadas:  

o An próiseas buiséadaithe bliantúil a stiúradh; 

o Buiséad bliantúil pá agus neamhphá an Rialálaí a bhainistiú, lena n-áirítear maoiniú a tharraingt anuas 

ón Roinn Talmhaíochta, Bia agus Mara, cuntais agus tuarascálacha bainistíochta ráithiúla a ullmhú agus 

tuarascálacha agus cuntais bhliantúla a ullmhú; 

o Pleananna gnó agus tuarascálacha bliantúla a ullmhú. 

o Cuntas bainc an Rialálaí a fhaire agus a bhainistiú, lena n-áirítear íocaíocht phras sonrasc le soláthraithe 

a éascú; 

o Maoirseacht a dhéanamh ar chomhlíonadh na ndlíthe agus na rialachán cánach, lena n-áirítear na 

tuairisceáin chánach agus rialála uile a chur isteach 

o An clár iniúchtaí inmheánacha a bhainistiú agus a chomhordú, lena n-áirítear an tIniúchadh Bliantúil ar 

Rialuithe Airgeadais Inmheánacha. 

o An t-iniúchadh bliantúil leis an Ard-Reachtaire Cuntas agus Ciste a stiúradh.  

 

• Acmhainní Daonna: Freagrach as bainistíocht acmhainní daonna, lena n-áirítear pleanáil fórsa saothair, 

beartais agus na nósanna imeachta acmhainní daonna fhorbairt agus a bhainistiú, earcú, oiliúint agus forbairt, 

caidrimh fostaithe agus maoirseacht a dhéanamh ar íocaíocht tuarastal agus speansas ag an ONSC tríd an 

Roinn.  

 

• Cumarsáid agus Rannpháirtíocht: Freagrach as maoirseacht réamhghníomhach agus cur chun feidhme 

ghníomhaíochtaí cumarsáide agus rannpháirtíochta an Rialálaí, lena n-áirítear freastal ar imeachtaí.  

 

• Soláthar: Freagrach as maoirseacht a dhéanamh ar gach gníomhaíocht soláthair lena chinntiú go gcomhlíontar 

beartas soláthair phoiblí agus rialacháin na hÉireann agus an Aontais Eorpaigh, agus as an bpróiseas 

tairisceana a bhainistiú. Maoirseacht a dhéanamh ar bhainistíocht conarthaí na gconraitheoirí tríú páirtí uile arna 

bhfostú ag an Rialálaí Agraibhia  



 

 

 

• Gníomhú mar Rúnaí don Choiste Iniúchóireachta agus Riosca 

 

• TFC: Idirchaidreamh a dhéanamh leis an Roinn, mar sholáthraí seachtrach TFC an Rialálaí, 

chunrialachas éifeachtach a chinntiú ar gach córas TFC agus chun ceannaireacht a ghlacadh i gcur chun 

feidhme Straitéis TFC an Rialálaí.  

 

• Bainistíocht saoráidí: Oibriú éifeachtach oifig an Rialálaí Agraibhia a chinntiú. 

 

• Rialachas Corparáideach: Ceanglais agus oibleagáidí uile rialachais chorparáidigh agus rialála an Rialálaí, 

mar atá leagtha amach sa Chód Cleachtais chun Comhlachtaí Stáit a Rialú 2016 agus i reachtaíocht eile atá 

ábhartha don Rialálaí, a chomhordú.  

 

Caidreamh Tuairiscithe agus Oibre 

Meastar go bhforbróidh agus go gcothóidh Ceann Seirbhísí Corparáideacha príomhchaidrimh oibre leis na páirtithe 

seo a leanas: 

• Foireann ardbhainistíochta, POF agus Bord an Rialálaí Agraibhia 

• an Roinn Talmhaíochta, Bia agus Mara agus gníomhaireachtaí stáit eile. 

• Soláthraithe seirbhíse seachfhoinsithe do réimsí amhail acmhainní daonna, cuntasaíocht airgeadais, 

soláthar agus cumarsáid.  

 

Tabhair faoi deara: Tá na feidhmeanna agus na freagrachtaí a sannadh ar dtús don phost bunaithe ar na riachtanais 

eagraíochtúla reatha, agus féadfar iad a athrú ó am go chéile.  

 

Tá an post lonnaithe ar an gCampas Rialtais, Bacastún, Cill Droichid, Co. Chill Dara. 

 

Critéir Bhunriachtanacha 

Tabhair faoi deara: Chun a chruthú don phainéal gearrliostaithe go gcomhlíonann tú na critéir, ní mór duit 

tagairt a dhéanamh go soiléir don chaoi a gcomhlíonann tú iad i d’iarratas. Má theipeann ort iad sin a léiriú, 

féadfar cosc a chur ar dhul chun cinn d’iarratais chuig céimeanna gearrliostaithe amach anseo. 

 

Ní mór d’iarrthóirí na riachtanais seo a leanas a chomhlíonadh tráth dúnta an chomórtais: 

 

• Ar a laghad 5 bliana de thaithí bainistíochta i gceannaireacht foirne ildisciplíneacha, agus 2 bhliain díobh sin i 

ról bainistíochta sinsearaí; 

• Taithí inléirithe ar an bpróiseas bainistíochta airgeadais a stiúradh agus a bhainistiú in eagraíocht mheánmhéide, 

lena n-áirítear an próiseas buiséadaithe bliantúil agus idirchaidreamh a dhéanamh le hiniúchóirí inmheánacha 

agus seachtracha; 

• Taithí inléirithe ar dhá cheann ar a laghad de na príomhréimsí freagrachta faoi Sheirbhísí Corparáideacha, 

eadhon:  

o Bainistíocht riosca 

o Teicneolaíocht Faisnéise  

o Acmhainní daonna  

o Soláthar 

o Bainistíocht saoráidí agus  

o Cumarsáid agus rannpháirtíocht  

• Sárscileanna cumarsáide agus cumas láidir acu le haghaidh rannpháirtíocht an phobail; agus 

• Taithí inléirithe ar scileanna idirphearsanta agus tionchair le raon páirtithe leasmhara ar leibhéal sinsearach 

iomchuí.  

 



 

 

Critéir Inmhianaithe 

Tabhair faoi deara: Má tá gá le gearrliostú sa bhreis tar éis critéir bhunriachtanacha thuas, féadfar rogha de na 

nithe seo a leanas a mheas.  

 

Maidir leis an iarrthóir is fearr, beidh na nithe seo a leanas aige/aici: 

 

• Cáilíocht ghairmiúil aitheanta cuntasaíochta (m.sh., ACA, ACCA) nó mórdhámhachtain iomchuí ag Leibhéal 8 

nó níos airde ar Chreat Náisiúnta Cáilíochtaí na hÉireann i gceann de na réimsí a bhaineann le Seirbhísí 

Corparáideacha, amhail airgeadas, riarachán gnó, cumarsáid, acmhainní daonna. 

• Taithí ar obair i gcineál chomhchosúil eagraíochta san earnáil phoiblí. 

• Taithí ar obair le gníomhaireachtaí rialtais ag leibhéal sinsearach. 

• Taithí ar obair le bord rialachais agus/nó ag tuairisciú dó.  

 

Luach Saothair 

Grád Tuarastail: Príomhoifigeach Cúnta  

Scála Tuarastail: € 83,113 – €86,173 – €89,277 – €92,390 – €95,499 – €97,292 – €100,427 LS1 – 

€103,576 LS2 

 

Ráta Ranníocaíochta Pearsanta Pinsin (RPP). Tá an tuarastal sin iníoctha le duine 

aonair a gceanglaítear air/uirthi ranníocaíocht phearsanta phinsin (RPP) a dhéanamh 

dá p(h)ríomhphinsean (go ginearálta, na daoine sin ar ceapadh chuig an tSeirbhís 

Phoiblí iad ar dtús ar an 6 Aibreán 1995 nó ina dhiaidh sin). 

 

€80,282 – €83,205 – €84,815 – €87,770 – €90,725 – €92,432 – €95,408 LSI1 – €98,396 

LSI2 

 

Ráta gan Ranníocaíocht Phearsanta Phinsin (gan RPP). Tá an tuarastal sin iníoctha 

do dhuine aonair nach gceanglaítear air/uirthi ranníocaíocht phearsanta phinsin (RPP) 

a dhéanamh dá p(h)ríomhscéim phinsin. 

 

Saoire Bhliantúil: 30 lá in aghaidh na bliana. Tá an tsaoire sin ar bhonn seachtaine cúig lá agus níl 

gnáthlaethanta saoire poiblí san áireamh. 

 

Tabhair faoi deara: 

• rachfar isteach ar phointe 1 den scála tuarastail, agus ní bheidh sé sin faoi réir idirbheartaíochta; 

• féadfaidh pá agus coinníollacha a bheith i bhfeidhm más Státseirbhíseach nó Seirbhíseach Poiblí atá ag obair 

faoi láthair é/í an duine a cheapfar, díreach roimh an gceapachán; 

• féadfar ráta an luacha saothair a choigeartú ó am go chéile i gcomhréir le beartas pá an Rialtais. 

 

 

 

Conradh: Buan  

 

Promhadh: Tá tréimhse phromhaidh 12 mhí ann – tá tuilleadh sonraí ar fáil sa  

Leabhrán Eolais Thábhachtaigh d’Iarrthóirí (atá luaite thíos). 

 

Próiseas Roghnaithe 

Sula gcuirfidh tú d’iarratas i gcrích, léigh an Leabhrán Eolais Thábhachtaigh d’Iarrthóirí atá ar ár leathanach 

gairmeacha anseo:  

 

Conas Iarratas a Dhéanamh 

Cuir isteach d’iarratas in aon doiciméad Word nó PDF amháin agus Ceannasaí Seirbhísí Corparáideacha luaite i líne 

ábhair an ríomhphoist chuig agrifoodjobs@rsmireland.ie leis an méid seo a leanas san áireamh: 

1. Litir mhínithe chuimsitheach ina dtabharfaidh tú achoimre ar an gcúis gur mhaith leat go measfaí le haghaidh an 

phoist thú agus ar an gcaoi a gcomhlíonann do chuid scileanna agus taithí riachtanais an róil; agus 

 

2. CV cuimsitheach (gan dul thar 3 leathanach). 

 

Tabhair faoi deara nach mbeidh an t-iarratas críochnaithe mura gcomhlíonfar gach cuid den dá dhoiciméad a iarrtar, 

mar atá leagtha amach thuas. Ní mheasfar iarratais neamhiomlána le haghaidh na chéad chéime eile den phróiseas 

roghnaithe.  

 

An Dáta Deiridh 

Is é an dáta agus an t-am deiridh le haghaidh iarratas ná 12pm (meán lae) Dé Céadaoin an 9 Meán Fómhair 2026. 

Ní féidir glacadh le hiarratais a gheofar tar éis an spriocdháta shonraithe.  

  

Mura bhfaigheann tú admháil go bhfuarthas d’iarratas laistigh de dhá lá oibre tar éis é a chur isteach, seol ríomhphost 

chuig agrifoodjobs@rsmireland.ie  

Ceann Seirbhísí Corparáideacha – Forléargas ar an gCreat Inniúlachta  

 


